
ACTA DA ASEMBLEA XERAL ORDINARIA DE ENTIDADES SOCIAS 
 

Celebrada no Edificio CERSIA (San Lázaro, Santiago de Compostela) 

24 de abril de 2026 
 

Hora de inicio: 11:10h 
 

ASISTENTES: 
  

 

Concello da Laracha Mª Carmen Ameijeiras Arias 

Concello das Neves J. Manuel Alfonso González 

Concello de Ames Leonardo Pena Couceiro 

Concello de Arteixo  Inés Ramos Álvarez 

Concello de Bergondo  Alejandra Pérez Máquez 

Concello de Boiro Raúl Romero Treus 

Concello de Caldas de Reis Ana I. Fuentes Maquieira 

Concello de Cambados Regina Núñez Mosteiro 

Concello de Cerdedo Cotobade Lourdes Ovelleiro Garrido 

Concello de Cuntis Manuel Campos Velay 

Concello de Guitiriz Sofía Sánchez Miragaya 

Concello de Guitiriz Carlos Buján López 

Concello de Lugo  Ana González Abelleira 

Concello de Malpica de Bergantiños Noelia Freigeiro Novo 

Concello de Moaña María Sanluis Ferradás 

Concello de Monforte de Lemos  Gloria Prada Rodríguez 

Concello de Muros Laura Eiras Ribadeneira 

Concello de Nigrán  Juan Antonio González Pérez 

Concello de Oímbra Ana María Villarino Pardo 

Concello de Oleiros Marga Figueroa 

Concello de Ourense  Anibal Pereira Novoa 

Concello de Pazos de Borbén José Luciano Otero Camiña 

Concello de Ponteareas Ricardo González Alonso 

Concello de Pontedeume Marián Castro Díaz 

Concello de Pontedeume Rosario Huertas 

Concello de Pontevedra Patricia González Martínez 

Concello de Rianxo Uxía Cespón Ordóñez 

Concello de Ribeira Vicente Mariño de Bricio 

Concello de Salceda de Caselas Loli Castiñeira 

Concello de San Cibrao de Viñas  Ana María Moreiras Vázquez 

Concello de San Sadurniño  María Muíño 

Concello de Santiago de Compostela María Rozas Pérez 

Concello de Tomiño Rubén García Filgueiras 

Concello de Trabada Rubén García Freije 

Concello de Vedra Carlos Martínez Carrillo 

Concello de Vilaboa César Poza González 

Concello do Rosal  Beatriz Rodríguez Alfonso 

Deputación de Ourense Patricia Torres Madureira 

Deputación de Pontevedra Paula Bouzón Barros 

 
Escusan asistencia: Concellos de Abegondo, Baños de Molgas, Brión, Burela, Cangas do 
Morrazo, Cartelle, Covelo, Lousame, Moeche, Narón, Outes, Sada, Sober, Triacastela, 
Xunqueira de Espadanedo, O Barco de Valdeorras e as Deputación da Coruña e Lugo.  

Non asisten: Concellos de A Caniza, A Coruña, A Estrada, Pastoriza, A Pobra de Trives, A 
Pobra do Brollón, A Pobra do Caramiñal, As Pontes, Alfoz do Castrodouro, Allariz, 
Barreiros, Barro, Betanzos, Bueu, Cabana de Bergantiños, Cabanas, Cambre, Carballo, 
Cariño, Carral, Castrelo de Miño, Castroverde, Cedeira, Coristanco, Culleredo, Fene, 
Ferrol, Fisterra, Gondomar, Laxe, Manzaneda, Miño, Monfero, Montederramo, Moraña, 
Mugardos, Noia, Outes, Pantón, Poio, Pontecesures, Porto do Son, Ramirás, Redondela, 
Rodeiro, Sandiás, Sarria, Silleda, Soutomaior, Teo, Tui, Valga, Verea, Verín, Viana do 
Bolo, Vilagarcía de Arousa, Vilar de Santos,  Vilardevós, Vilasantar, Viveiro, Xinzo de 
Limia, Xove, O Bolo, O Incio, O Irixo, O Porriño e O Valadouro. 

Antes de dar inicio aos puntos da orde do día, María Rozas, Primeira tenente da 
alcaldesa e Concelleira de Dereitos e Servizos Sociais, Promoción Económica e 
Xuventude do Concello de Santiago de Compostela e Vogal da Executiva do Fondo 
Galego, dá a benvida ás persoas que a acompañan na mesa:  

• Juan González, alcalde de Nigrán e presidente do Fondo Galego.  
• María Muíño, Concelleira de San Sadurniño e Secretaria do Fondo Galego. 
• José Manuel Alfonso, Alcalde das Neves e Tesoureiro do Fondo Galego. 
• Andrea García, técnica.  

María Rozas indica eu o Fondo Galego está nun importante momento da súa historia ao 
acadar os 30 anos de vida no ano 2027. Agradece o labor do Fondo Galego e fai un 
chamado a defendelo neste momento histórico. Resalta a comunidade solidaria que 
compón o Fondo Galego, composto de diferentes signos políticos, o que destaca como 
un éxito do Fondo Galego e do municipalismo. Destaca que participar no Fondo Galego 
é cuestión de xustiza.  

Comenta, por outra parte, que tivo oportunidade de coñecer os proxectos de 
cooperación en Cabo Verde o que lle resultou interesante para coñecer máis de preto o 
seu labor.  

Continúa Juan González dando a benvida agradecemento a asistencia e ao Concello de 
Santiago de Compostela pola acollida da Asemblea. 

Tras estas palabras de benvida procédese a tratar os diversos puntos da orde do día: 
 

1. Aprobación da acta anterior. 

María Muíño, comenta que, tras o envío por correo electrónico da acta correspondente 
á Asemblea Xeral do 26/03/2025 nos días seguintes á celebración de dita reunión por se 
houbese que incluír algún cambio, non se recibiu ningunha comunicación ao respecto. 
Así mesmo, volveu ser enviada coa convocatoria da presente reunión, sen recibir 
achegas novamente.  

Tras preguntar se existe algunha cuestión que comentar sobre a mesma, a acta queda 
aprobada por unanimidade. 

2. Ratificación das altas na asociación. 

A secretaria da entidade indica que o Fondo Galego pechou o ano 2025 sen cursar 
ningunha baixa.  

No entanto rexistramos cinco altas na asociación desde a pasada Asemblea, das que se 
informa: 



 

Páxina 4 de 9 
 

• Concello de Pazos de Borbén (Pontevedra), aprobou a adhesión por acordo 
plenario o 2/04/2025. 

• Concello de Fisterra (A Coruña), aprobou a adhesión por acordo plenario o 
3/04/2025. 

• Concello de Cerdedo Cotobade (Pontevedra), aprobou a adhesión por acordo 
plenario o 29/09/2025. 

• Concello de Vilaboa (Pontevedra), aprobou a adhesión por acordo plenario o 
1/12/2025. 

• Concello de Xunqueira de Espadanedo (Ourense), aprobou a adhesión por Xunta 
de Goberno Local o 5/02/2026. 

Procédese a ratificar estas altas na asociación e dá a benvida a todos os concellos que 
se veñen a sumar ao Fondo Galego.  

Sumando estas novas adhesión, o Fondo Galego conta na actualidade con 124 entidades 
socias e coa esperanza de continuar medrando ao longo desta anualidade.  

María Muíño propón animar a outros concellos a participar, xa que con aportacións 
simbólicas prodúcense cambios significativos nos países do Sur.  

3. Aprobación, se procede, da memoria de actividades e balance económico 2025. 

Comézase visualizando un vídeo resumo do que foi o ano 2025.  

Acto seguido, Juan González indica que na documentación relativa á Asemblea foi 
entregada a Memoria de actividades, onde se pode consultar con detalle as accións máis 
destacadas da pasada anualidade. Informa de que a memoria en físico será enviada 
tamén aos concellos nas próximas semanas. 

Destaca as principais actividades que marcaron o ano 2025: 

Sumamos cinco novas altas na asociación, o que nos sitúa en 124 entidades socias. 
Marca histórica para a entidade.  

Desenvolvéronse dous cursos: un sobre cómpre pública ética e outro sobre xestión da 
Axuda humanitaria.  

En cooperación internacional ao desenvolvemento: 

• Impulsamos once proxectos de cooperación internacional (cinco máis que no 
2024), nove deles xestionados de xeito directo: dous en Guinea Bissau, catro en 
Mozambique,  dous en Cabo Verde, un nos campamentos de refuxiados 
saharauís, un en Cuba e outro en Perú (estes dous últimos a través de ONGD 
galegas).  

- En Guinea Bissau: Apoiamos a construción dunha escola e abastecemento de 
auga na illa de Pecixe.  

- En Cabo Verde apoiamos dous proxectos no ámbito da agricultura sostible, a 
través da instalación de sistema de rego por goteo nos municipios do Tarrafal 
e São Miguel.  

- No Sáhara apoiamos a construción dunha vivenda familiar tras as fortes 
choivas de outubro de 2024.  

- En Mozambique: Continuamos apoiando os dereitos da infancia a través da 
Fundación Encontro, abastecemento de auga e cercos de protección fronte 
aos crocodilos no municipio de Nhamayabue e apoio ás nenas vulnerables en 
idade menstrual, que consistiu na entrega de compresas reutilizables para 
que 714 nenas non deixen de ir á escola cando teñen a menstruación e fíxose 
sensibilización sobre  embarazos adolescentes, os matrimonios prematuros 
os as enfermidades de transmisión sexual.  

• Continuouse co programa de cooperación técnica Especialistas en Cooperar, a 
través do que cinco técnicas e técnicas municipais de Galicia ofreceron a súa 
asistencia técnica en Guinea Bissau, Cabo Verde e Mozambique, para traballar 
cuestións das finanzas locais, desenvolvemento económico local e deportes 
respectivamente.  

Aquí en Galicia desenvolvéronse corenta e tres actividades de sensibilización en 
diferentes administracións locais: coloquios, cinefórums, visita de Palestina, 
representacións teatrais e elaboración de dúas exposicións sobre os proxectos de 
cooperación. Chegamos a máis de 2.200 persoas.  

Estas e outras moitas actividades foron posibles grazas ao traballo man a man con 
diversas entidades e institucións, así como á colaboración da Xunta de Galicia, a Axencia 
Española de Cooperación Internacional para o Desenvolvemento, a Confederación de 
Fondos de Cooperación Internacional ao Desenvolvemento, o Concello da Coruña e o 
Concello de Nigrán.  

Tras facer a breve presentación, Juan González pregunta se hai algunha dúbida ou 
pregunta. Non habendo ningunha cuestión, acórdase a aprobación da memoria de 
actividades 2025 por unanimidade. 

José Manuel Alfonso, o tesoureiro, fai a presentación do balance económico 2025.  
Informa de que tanto o balance de situación como a conta de resultados foron enviados 
por email a todos os socios xunto co resto da documentación a tratar na Asemblea.  

Comeza analizando os datos que aparecen na memoria de actividades e que é un bo 
resumo do 2025 en materia económica. Destaca os ingresos, que ascenderon a 
426.333,19€, así como as diferentes fontes de financiación. Os gastos ascenderon a 
412.036,20 €, que se corresponderon con:  

• 52,05% (214.464,84 €) destinado a proxectos e actividades de cooperación 
internacional ao desenvolvemento. 

• 30,20% (124.434,93 €) destinado a gastos de funcionamento. 
• 14,98% (61.723,02 €) destinado a actividades de sensibilización, educación para 

a cidadanía global, formación e comunicación. 
• 2,75% (11.331,00 €) destinado a actividades de fortalecemento da asociación e 

relacións institucionais. 
• 0,02% (82,41 €) de gastos imprevistos.  

Obtívose un resultado do exercicio de 14.296,99 €.  

Tras a presentación dos datos económicos, acórdase a aprobación, por unanimidade, do 
balance económico e conta de resultados, que se axuntan á acta.  

Para rematar, José Manuel Alfonso reivindica o Fondo Galego como un espazo libre de 
protagonismos políticos, onde o éxito da entidade está en traballar a prol dos dereitos 
das persoas sen caer na politización do instrumento.  

4. Aprobación, se procede, do plan de actividades e orzamento para o ano 2026. 

Faise unha presentación por parte do persoal técnico das principais actividades 
propostas que aparecen recollidos no Plan 2026.  

Na área de fortalecemento e acción institucional: 

• Campaña de captación de entidades socias e incidencia política previa ás 
eleccións municipais.  

• Participación na Confederación de Fondos. Indícase que a Asemblea xeral terá 
lugar o 29/04 en Bilbao. 

• Participación na UCCLA como membro activo. Desestímase participar na 
Asemblea xeral a celebrar o 13/04 en Macao, pero enviarase un vídeo de 
presentación ou participarase de xeito virtual.  

 Na área da cooperación internacional ao desenvolvemento: 

• Encontro internacional de mulleres electas municipais (Cabo Verde) 
• Proxectos de cooperación directa. 
• Proxectos da man de ONGD. 
• Apoio ao Programa “Galicia Abriga”. 
• Especialistas en Cooperar. 
• Misión de identificación Guatemala.  
• Participación no 50 aniversario da RASD nos campamentos saharauís.  

En canto á Área de Sensibilización, explícase que están dispoñibles as dúas exposicións 
sobre os proxectos do Fondo Galego, tanto en formato interior como exterior: 'Saúde 

universal. Proxectos que dan vida' e 'Fontes de Solidariedade. Auga que flúe de Galicia 
a África'. 

Sobre as actividades para as que se abriu un prazo de solicitude, continuarase cos 
cinefórums 'Olladas do Sur' en 19 concellos e ofreceranse dúas propostas teatrais: '4 
monos', espectáculo de música e contos para educar en valores que chegará a 10 
concellos, e 'FOOT', peza unipersonal arredor da situación en Palestina adxudicada a 9 
concellos. Ademais, as charlas 'Arredor do té. Voces do pobo saharauí no 50º aniversario 
da RASD' pasarán por 10 municipios. Para adxudicar estas accións, priorizouse aos 
concellos que levaban dous anos sen recibir actividades, a aqueles de recente 
incorporación e aos que achegan ao Fondo Galego unha contía superior á cota mínima. 
Son en total preto de 50 accións, nas que non queda fóra ningún concello solicitante. 

Repasáronse asemade outras iniciativas xa executadas no que vai de ano, como os 
encontros con persoas referentes do comercio xusto en Centroamérica ofertados por 
Solidariedade Internacional de Galicia, que tiveron lugar a finais de febreiro no Concello 
do Rosal e na xuntanza da Comisión Executiva do Fondo Galego celebrada no Concello 
de Santiago de Compostela. Lembrouse asemade que algunhas propostas do proxecto 
europeo People & Planet seguen estando dispoñibles, como os percorridos virtuais 'Os 
ODS son glocais' ou os manuais con ideas para impulsar a acción polo clima. 

Por outra banda, neste 2026 está previsto organizar dúas formacións: a segunda parte 
do curso sobre xestión da axuda humanitaria e outra para aproveitar o potencial dos 
irmandamentos internacionais. Séguese traballando asemade activamente en todo o 
relativo á comunicación, tamén prevendo accións específicas para o 30º aniversario do 
Fondo Galego que se celebrará o vindeiro ano, como o novo logotipo, a actualización da 
web ou a Axenda 2027. 

En canto ao orzamento, o tesoureiro indica cales serán os ingresos estimados para esta 
anualidade, que ascenderían a 601.589,97 €, así como as principais fontes de ingreso.  

Queda aprobado por unanimidade tanto o plan de actividades como orzamento 2026, 
así como o orzamento a medio prazo 2026-2029.  

5. Proposta para a creación da Rede de electas municipais de Galicia. 

O presidente indica que o Fondo Galego de Cooperación e Solidariedade impulsou, no 
ano 2024, a celebración do Encontro Internacional de Mulleres Electas ‘As Elixidas’ 
realizado en decembro na cidade da Coruña.  

Este encontro, que reuniu en torno ás 80 alcaldesas e concelleiras de Cabo Verde, 
Mozambique, Brasil, Galicia e outros puntos do Estado Español, co fin de poñer en valor 
o papel das donas no poder local e compartir os desafíos que enfrontan, descubriuse 
como un punto e seguido nesta liña de traballo.  

Esta primeira experiencia das “Elixidas” foi o xerme para que as homólogas 
caboverdianas tomaran a iniciativa de crear a súa propia rede de electas municipais, 
poñendo así en valor a importancia da participación política das mulleres no eido local 
para asegurar democracias plenas e efectivas.  

Xa no ano 2026, a segunda edición de “As Elixidas” desenvolveuse na cidade de Praia, 
en Cabo Verde, da man da Asociación Nacional de Municipios Caboverdianos. 
Participaron deste encontro 130 electas de Cabo Verde, Mozambique e Galicia. 
Concretamente, participaron 14 electas galegas, dos concellos de Burela, Cangas, 
Muros, Oímbra, Ponteareas, Salceda de Caselas, Ames, Arteixo, Malpica de Bergantiños, 
Nigrán, Santiago de Compostela e San Sadurniño. 

O evento, que se celebrou baixo o lema ‘Electas no local, unha voz global’, tivo como 
colofón a constitución da Rede de Mulheres Autarcas Caboverdianas. 

Froito deste II Encontro, as participantes galegas tomaron a iniciativa de crear tamén 
unha rede de electas locais en Galicia co obxectivo de apoiar a todas as mulleres que 
resulten elixidas nos comicios locais.  

Juan González dá a palabra a Loli Castiñeira, alcaldesa de Salceda de Caselas, que fai un 
breve resumo do xermolo da idea de crear unha rede de electas en Galicia e propón que 
o Fondo Galego sexa a entidade impulsora da mesma.  

Dito isto, proponse e queda aprobado que o Fondo Galego conforme unha Comisión 
Instaladora que dea como resultado a creación e regulamento da Rede de Electas 
Municipais de Galicia.  

Infórmase, así mesmo, que se fará un chamado a todas as alcaldesas e concelleiras que 
queiran formar parte desta Comisión Instaladora para comunicar o seu interese a través 
do correo electrónico info@fondogalego.gal ata o 31 de maio de 2026.  

A destacar que a Comisión Instaladora deberá estar integrada pola pluralidade de cores 
políticas que integran o plano municipal, así como por representantes de concellos das 
catro provincias.  

Esta información será difundida a través do Fondo Galego de Cooperación e 
Solidariedade e darase tamén traslado á FEGAMP, co obxectivo de chegar a todas as 
administracións locais de Galicia. 

6. Presentación dos proxectos de cooperación internacional ao desenvolvemento 
apoiados a través da convocatoria para ONGD.   

Destácase que unha das actividades realizadas este ano foi a resolución da convocatoria 
de proxectos para ONGD, que tivo lugar na reunión da Comisión Executiva do 27 de 
xaneiro.  

O Fondo Galego leva desenvolvendo esta convocatoria  desde o ano 1998, en función 
da dispoñibilidade orzamentaria.  

Cinco foron as propostas aprobadas para financiamento, cunha dotación total de 
74.924,00 €.  

A continuación, representantes destas cinco ONGD fan a presentación das propostas 
apoiadas, que son as seguintes: 

• Asemblea de Cooperación pola Paz en Galicia – ACPP.  
 

• Proxecto “Consolidar un modelo integral de xestión en materia de inclusión, em-
prendemento sostible e economía circular no Xardín Botánico da “Quinta de los 
Molinos”, La Habana (Cuba). 
 

• Fundación Mozambique Sur. Proxecto "Fortalecemento dos centros infantís co-
munitarios de Mahanhane, Mahelane e Changalane” (Mozambique). 
 

• Medicus Mundi Norte. Proxecto “Mujeres Sembrando Futuro: Soberanía Alimen-
taria y Liderazgo Comunitario en El Paisnal, San Salvador Norte” (El Salvador).
  

• SODePAZ, Solidaridad para el Desarrollo y la Paz. Proxecto “Enerxía do Sol, Vital 
para a vida das nenas, nenos, adolescentes e xuventude con respiración asistida 
da provincia de Holguín e Granma” (Cuba). 
 

• Solidariedade Internacional de Galicia. Proxecto “Acceso sostible a alimentación 
nutritiva para poboación escolar de comunidades indíxenas Ch´orti´ da Rexión 
VIII de Jocotán (Corredor Seco Oriental)” (Guatemala). 
 

7. Rogos e preguntas. 

Non hai.  

 

Sen máis asuntos que tratar, dáse por finalizada a reunión cando son as 12: 30h.  

 
 
 
 
 
 

Juan González 
Presidente 

 
 
 
 
 

María Muíño 
Secretaria  



 

 

 
MEMORIA 2025 

ASEMBLEA XERAL 



O FONDO GALEGO 
Máis rede, máis impacto 
O Fondo Galego de Cooperación e Solidariedade continuou reforzando en 2025 o papel das 
administracións locais na cooperación para o desenvolvemento desde as súas distintas áreas. 
Neste exercicio, a rede non deixou de medrar, coa incorporación de cinco novos concellos que 
se suman á defensa dos Dereitos Humanos e o desenvolvemento sostible nun contexto 
internacional que precisa da acción local. 

Os proxectos apoiados en Cabo Verde, Guinea-Bissau ou Mozambique permitiron mellorar a 
vida de milleiros de persoas, co reforzo da cooperación técnica realizada por traballadoras e 
traballadores dos nosos municipios. Tamén en Galicia, as máis de corenta actividades de 
sensibilización implementadas espallaron valores de igualdade, paz e xustiza global. A isto 
súmase a necesaria formación para  facilitar unha transformación social positiva. 

O Fondo Galego seguiu apostando asemade polo traballo conxunto, desempeñando un papel 
activo en distintas redes e eventos internacionais que axudou a ampliar o impacto das súas 
accións e a situar o municipalismo galego como un actor relevante, que ademais contribúe 
significativamente ao cumprimento da Axenda 2030. 

  



COOPERACIÓN AO DESENVOLVEMENTO 
Proxectos nos países do Sur  
Ao longo de 2025 continuouse traballando nas liñas definidas o ano anterior xunto cos nosos 
parceiros do Sur Global. No entanto, cabe destacar o gran número de proxectos impulsados, xa 
que foron nove proxectos de cooperación directamente xestionados entre o Fondo Galego e as 
asociacións de municipios, municipios ou ONGD do Sur, e outros dous proxectos apoiados a dúas 
ONGD galegas que responden a casuísticas especiais, como foi o paso do furacán Óscar en Cuba 
e os incendios forestais en Perú.  

Por tanto, apoiáronse en total once proxectos de cooperación internacional ao 
desenvolvemento, cinco máis que na anterior anualidade. En paralelo, outros tres proxectos 
iniciados en 2024 continuaron a súa execución en 2025 e, por tanto, tamén se realizaron as 
tarefas de seguimento correspondentes.  

Cómpre destacar asemade o lanzamento no mes de outubro da convocatoria de axudas para 
proxectos de ONGD, que desde 1998 se vén publicando de xeito regular en función da 
dispoñibilidade orzamentaria da asociación. A resolución de dita convocatoria tería lugar xa en 
2026.  

 

Proxectos de cooperación directa 

Guinea-Bissau: Mellora das condicións de acceso á auga potable na comunidade de Umaia (Illa 
de Pecixe)  

Parceiro local: Goberno Rexional de Cacheu 

Actividades: Umaia é unha das nove comunidades de Pecixe, a illa máis grande da República da 
Guinea-Bissau. A súa poboación está completamente desprovista dos servizos máis básicos, 
como a auga potable. Este proxecto é o quinto dun programa impulsado polo Fondo Galego e o 
Goberno Rexional de Cacheu para mellorar o acceso a auga limpa na Illa de Pecixe. Nesta fase, 
construíuse un pozo con depósito de 5.000 litros, motobomba alimentada por paneis solares e 
canalizacións ata unha fonte pública. As actividades incluíron a sensibilización da poboación para 
utilizaren a fonte e evitar a recollida de auga en pozas ao aire libre. Ademais, entre a 
administración local e a veciñanza preparouse un modelo de xestión da estrutura, a fin de 
garantir o seu mantemento.  

Persoas beneficiarias: 807 

Axuda concedida: 13.489,89 € 

 

Guinea-Bissau: Unha escola para Pessangue (Illa de Pecixe) 

Parceiro local: Goberno Rexional de Cacheu 

Actividades: Hai cinco anos, a maioría das nove comunidades da illa de Pecixe enfrontábanse ao 
problema da falta de infraestruturas escolares que cumprisen os estándares mínimos esixidos 
polo Ministerio de Educación Nacional para o ensino e a aprendizaxe. Grazas á cooperación ao 
desenvolvemento, chegouse a dispor de escolas dignas en oito comunidades, faltando só a 
comunidade de Pessangue. Por tanto, o Fondo Galego apoiou a construción desta última Escola 



Básica Unificada, que acolle a alumnado desde os 4 aos 18 anos de idade. O centro dispón de 
dúas aulas nas que o alumnado cursará os seus estudos en tres quendas, ademais de cuartos de 
baño externos para nenas e nenos, a fin de favorecer a asistencia das rapazas. A construción foi 
complementada con actividades de sensibilización á comunidade, para o correcto uso e 
mantemento das instalacións. A acción completarase ao longo de 2026 coa instalación de paneis 
solares e sistema eléctrico para permitir que as persoas adultas poidan acceder a clases de 
alfabetización nocturnas.  

Persoas beneficiarias: 191 

Axuda concedida: 45.787,53 € 
Concello de Nigrán: 30.000 € 
Fondo Galego: 15.787,53 € 

 

Mozambique: Promoción dos dereitos da infancia no medio rural dos distritos de Boane e 
Nammacha  

Parceiro local: Fundação Encontro 

Actividades: O obxectivo deste proxecto era contribuír ao cumprimento dos dereitos básicos de 
educación e saúde de nenas e nenos, priorizando a retención das raparigas na escola nas 
comunidades de Massaca, Mahanhane, Mahelane e Changuelane, unha área rural do sur de 
Mozambique. Estes centros educativos ofrecen, ademais, apoio alimentario, formación ás nais, 
así como asistencia sanitaria. A través deste proxecto, ponse énfase na educación desde a 
primeira infancia, transmitindo habilidades e valores positivos para a vida (comunicación, 
empatía, autoconfianza, resolución de conflitos, autonomía, traballo en equipo). Impartiuse, 
asemade, formación a educadoras de educación infantil e persoal docente de primaria sobre 
valores para unha vida saudable, con respecto e libre de violencia, a través de actividades 
recreativas e deportivas. Búscase así promover actitudes e prácticas favorables á igualdade, o 
respecto e a equidade de xénero. O proxecto está en marcha desde maio do 2025 e rematará 
en abril do 2026. 

Persoas beneficiarias: 1.891 

Axuda concedida: 20.000€ 

 

Mozambique: Apoio a rapazas vulnerables en idade menstrual 

Parceiro local: Asociación Nacional de Municipios de Mozambique 

Actividades: A saúde e a igualdade de xénero están directamente relacionadas. A pobreza 
menstrual impacta na vida de moitas nenas, adolescentes e mulleres que non teñen acceso a 
produtos básicos para coidar a súa hixiene durante a menstruación. O obxectivo do proxecto foi, 
por tanto, garantir que as rapazas vulnerables de 13 a 14 anos, que cursan a escola primaria, 
teñan acceso continuo á educación, especialmente durante o período menstrual. Para mitigar 
esta situación, distribuíronse en 20 municipios un total de 714 kits de hixiene menstrual que 
incluíron dúas bragas con compresas reutilizables, xabón de baño e deterxente para lavar. 
Contouse para isto coa colaboración dos municipios e das escolas, a efectos de identificar ás 
raparigas en situación de maior vulnerabilidade. Así mesmo, traballouse co profesorado, coas 
familias e co resto do alumnado en cuestións clave que afectan á vida das mulleres 



mozambicanas, como o embarazo adolescente, o matrimonio prematuro ou as enfermidades 
de transmisión sexual.  

Persoas beneficiarias: 2.242 

Axuda concedida: 15.000 € 

 

Mozambique: Sistema de abastecemento de auga en Mutarara Vella 

Parceiro local: Municipio de Nhamayábue 

Actividades: Os habitantes de Mutarara Vella non dispoñían dun sistema de abastecemento de 
auga potable, polo que recorrían ao río Zambeze, o maior río da África Austral, para coller auga 
para beber, alimentarse, bañarse e lavar roupa, utensilios domésticos e demais. Esa auga non 
estaba tratada, polo que as enfermidades por diarrea e cólera eran habituais, así como os 
ataques dos crocodilos. A través deste proxecto búscase evitar os encontros coa fauna 
autóctona, reducindo as mortes das persoas que acudían ao río a abastecerse, e incidir tamén 
na mitigación das enfermidades de orixe hídrica. A tal efecto, construíronse dous tanques dobres 
con paneis solares. A auga será extraída do río e será potabilizada. A poboación poderá acceder 
a ela a través de dúas billas que se colocarán nun lugar seguro, afastadas dos crocodilos. Tamén 
se instalarán dous lavadoiros para a roupa. A sustentabilidade está garantida grazas ao apoio do 
Goberno local, mais tamén ao pago dunha cota simbólica por parte da poboación, o que 
permitirá contar con recursos no caso de avaría. O proxecto, iniciado en agosto de 2025, estende 
a súa execución ata xullo de 2026.  

Persoas beneficiarias: 7.320 

Axuda concedida: 12.252,74 € financiados polo Concello de Nigrán 
 

Mozambique Instalación de cercos de protección fronte aos crocodilos 

Parceiro local: Municipio de Nhamayábue. 

Actividades: Este proxecto xorde en resposta á problemática que afecta aos milleiros de 
habitantes do municipio de Nhamayábue que acoden ao río Zambeze para a súa hixiene persoal. 
Sendo este río hábitat natural de fauna salvaxe como crocodilos e hipopótamos, os ataques 
destes animais adoitan ser frecuentes, ocasionando un número moi elevado de vítimas por ano. 
Por tanto, trátase neste caso de un proxecto pioneiro na localidade que evitará as mortes por 
ataques de crocodilos en dúas zonas de baño, unha de homes e outra de mulleres, na propia vila 
de Nhamayábue, habitada por 18.500 persoas, a través da instalación dun valado en forma e 
media lúa somerxido na auga que impida que os animais se aproximen ás persoas. O valado 
constrúese con vigas de formigón, deixando un espazo entre as mesmas de un máximo de 10 
centímetros soamente.  A execución do proxecto esténdese desde agosto de 2025 ata xullo de 
2026.  

Persoas beneficiarias: 8.500 

Axuda concedida: 6.765,10 € financiados polo Concello de Nigrán 
 
 



Cabo Verde: Desenvolvemento Integrado da Agricultura no municipio do Tarrafal (fase II) 

Parceiro local: Municipio do Tarrafal 

Actividades: Garantir a seguridade alimentaria, xerar emprego e protexer o medio ambiente son 
os principais obxectivos dos proxectos de rego por goteo impulsados no Tarrafal. Na localidade 
de Fontão estanse a construír un dique de contención e o pozo que alimentará un sistema de 
regadío do que poderán beneficiarse máis de trinta agricultoras e agricultores, a maior parte 
mulleres á fronte de familias vulnerables que anteriormente se dedicaban á actividade, agora 
prohibida, de extraer area das praias. A intervención leva aparelladas unha serie de formacións 
sobre mantemento do sistema de microirrigación, cooperativismo e manexo da terra, 
impartidas por persoal municipal e por participantes no programa Especialistas en Cooperar. 
Búscase que a agricultura sostible, da que depende a economía local, sexa unha fonte de 
ingresos para a veciñanza, que poderá vender os excedentes tanto nos mercados como aos 
provedores da emerxente industria turística. Esta segunda fase do proxecto, iniciada en 
setembro de 2025, dará remate en xuño do 2026, debido a atrasos provocados polo impacto 
das fortes choivas torrenciais.  

Persoas beneficiarias: 155 

Axuda concedida: 14.000 € 
Concello de Nigrán: 10.000 € 
AECID: 4.000 € 

 

Cabo Verde: Proxecto de rego por goteo en Flamengos (Municipio de São Miguel) 

Parceiro local: Municipio de São Miguel 

Actividades: O proxecto tivo como obxectivo apoiar a 13 familias de agricultores en Ribeira de 
Flamengos, no Municipio de São Miguel, coa implementación de sistemas de rega por goteo. A 
rexión, a pesar da súa proximidade a unha presa de gran capacidade, afronta dificultades para 
acceder eficientemente á auga. Coa instalación dos sistemas, aumentouse a produtividade, 
reduciuse o desperdicio de auga e mellorouse a calidade de vida das persoas beneficiarias. 
Instaláronse kits de rego por goteo en 13 parcelas e levouse a cabo unha formación sobre 
emprendemento e xestión de pequenas empresas, técnicas de regadío, fertilización do solo e 
control de pragas. Este proxecto forma parte dunha estratexia máis ampla para o 
desenvolvemento agrícola sostible no municipio.  

Persoas beneficiarias: 65 

Axuda concedida: 9.000 € financiados polo Concello de Nigrán 
 

Campamentos Saharauís: Construción dunha vivenda para unha familia afectada polas riadas  

Parceiro local: Ministerio de Cooperación da Repúbica Árabe Saharauí Democrática (RASD) 

Actividades: En outubro de 2024 recibimos a solicitude da Media Lúa Vermella Saharauí e do 
Ministerio de Cooperación da RASD para paliar a crise humanitaria nos campamentos de persoas 
refuxiadas de Tinduf, xerada tras o paso dunha tormenta tropical derrubou infraestruturas -
tanto vivendas como as esenciais para o benestar da comunidade- e que ocasionou a evacuación 
de máis de 600 familias, é dicir, aproximadamente 3.000 persoas. Moitas destas familias 



perderon os seus fogares e enfrontaron a escaseza, aínda máis profunda, de recursos básicos. 
Ante esta situación, o Fondo Galego informa aos concellos e deputacións socias da gravidade da 
situación e solicita a súa colaboración. Coa cantidade recadada púidose construír unha nova 
vivenda para unha familia integrada por cinco persoas que vira caer o seu fogar a consecuencia 
das riadas.  

Persoas beneficiarias: 5 

Axuda concedida: 6.000 € 
Concello de Oleiros: 5.000 € 
Concello do Barco de Valdeorras: 1.000 € 

 

Proxectos de cooperación indirecta 

Cuba: Apoio á recuperación temperá das persoas afectadas polo furacán Óscar nos municipios 
de Baracoa e San Antonio del Sur da provincia de Guantánamo 

Parceiro galego: Solidaridad para el Desarrollo y la Paz (SODePaz) 

Parceiro local: Cubasolar 

Actividades: A través do proxecto achegáronse materiais para a recuperación de teitos de 
vivendas e institucións de educación e mais equipamento para instalacións de saúde afectadas 
polo furacán Óscar, que asolou a illa o 20 de outubro de 2024. Realizouse a compra das 
subministracións necesarias e xestionouse o seu envío vía marítima ata o porto de Santiago de 
Cuba. Logo trasladáronse á capital provincial de Guantánamo para proceder á súa entrega nos 
municipios de Baracoa e San Antonio del Sur. Este proxecto, que reuniu tamén a axuda doutras 
administracións, como o Goberno de Cantabria ou os concellos de Donostia e Rivas-
Vaciamadrid, recuperou os teitos de 68 vivendas, do fogar materno de Guantánamo, da 
panadería e do Centro de Aplicacións Tecnolóxicas para o Desenvolvemento Sostible. 

Persoas beneficiarias: 360 

Axuda concedida: 9.000 € 

 

Perú: Redución da vulnerabilidade ante incendios forestais 

Parceiro galego: Asociación de Busca e Rescate Integral en Emerxencias de Galicia (Briegal) 

Parceiro local: Asociación Peruana de Bomberos 

Actividades: O obxectivo principal do proxecto foi a mellora das capacidades locais de rexións 
desfavorecidas de Perú para a loita contra os incendios forestais, traducida no fortalecemento 
institucional e da sociedade civil de cara a reducir a súa vulnerabilidade ante o cambio climático, 
esencial para un desenvolvemento sostible da rexión. Para iso, leváronse a cabo tres eixos de 
traballo: formación para os primeiros intervintes en incendios forestais en técnicas de combate, 
manexo de equipos e estratexias de prevención; doazón de equipos de protección persoal para 
os intervintes, principalmente traxes e botas de incendios forestais; e sensibilización a 
responsables comunitarios sobre os riscos de certas prácticas tradicionais e consellos de 
prevención fronte ós incendios de vexetación. 

Persoas beneficiarias: 960 



Axuda concedida: 9.825 € 

 

Convocatoria de axudas para ONGD  

Nove ONGD galegas ou con sede en Galicia concorreron á convocatoria aberta de axudas 
a proxectos de cooperación para o desenvolvemento impulsada desde o ano 1998 polo 
Fondo Galego. O prazo para a recepción das solicitudes estivo aberto desde o 16 de 
outubro ata o 17 de novembro.  A resolución tería xa lugar a inicios do 2026. 
 

 

Especialistas en Cooperar 

O programa de cooperación técnica Especialistas en Cooperar facilitou en 2025 o intercambio 
de coñecementos entre persoal da administración local galega e dos parceiros na África 
lusófona, tanto en Galicia como sobre o terreo. As estadías contaron co financiamento da 
Agencia Española de Cooperación Internacional al Desarrollo (AECID) e da Xunta de Galicia. 

Teresa Vila, técnica de fondos europeos do Concello de Lugo, e Xoán Amós, axente de 
desenvolvemento local no Concello de Tomiño, desprazáronse entre o 17 de abril e o 10 de maio 
a Guinea-Bissau para colaborar co Goberno Rexional de Cacheu na mellora na recadación de 
impostos e taxas, co fin de fortalecer as capacidades de xestión a nivel local e apoiar o incipiente 
proceso de descentralización administrativa. 

Doutra banda, Lola Landeira, axente de emprego e desenvolvemento local do Concello de Brión, 
e Carla Pérez, xefa de brigada no Concello de Nigrán, volveron do 11 ao 25 de maio ao municipio 
de Tarrafal, en Cabo Verde, para seguir impulsando un desenvolvemento económico local 
sustentable e participativo. Neste senso, ofreceron formación a comunidades agrícolas tanto 
para potenciar os seus cultivos como para fomentar o asociacionismo, entre outras tarefas. 

Previamente, do 24 ao 31 de marzo contamos coa visita do alcalde do Tarrafal, José dos Reis, e 
o concelleiro Osvaldo Chantre, que puideron coñecer boas prácticas no ámbito da agricultura, a 
gandería e a pesca nunha decena de escalas: Nigrán, As Neves, Brión, Boiro, Pantón, A Laracha, 
Salceda de Caselas, Burela, Oza-Cesuras e a Deputación de Ourense. Ademais, mantiveron un 
encontro coa comunidade caboverdiana da Mariña e participaron na Asemblea Xeral. 

Tamén do 5 ao 27 de maio recibimos unha delegación integrada por un técnico da Asociación 
Nacional de Municipios de Mozambique (ANAMM), Onofre Muianga; outro do municipio de 
Namaacha, Plácido Sitoe, e un terceiro de Manhiça, Bento Macamo. O equipo achegouse aos 
concellos de Cuntis, Coristanco, Pontedeume e Monforte e mais á Deputación de Pontevedra e 
á Fegamp para coñecer os seus sistemas de xestión financeira e tirar aprendizaxes. 

Por último, o técnico de Deportes de Lousame, Néstor Romero, regresou do 17 de outubro ao 
15 de novembro á vila mozambicana de Nhamayábuè, para promover o deporte como 
alternativa de ocio saudable e con enfoque de xénero. Atletismo, balonmán, voleibol, 
baloncesto, fútbol ou bádminton son algunhas das disciplinas que xa practica a mocidade, ao 
tempo que adquire valores positivos. O I Campionato de Barrios ‘Fondo Galego’, con 600 
participantes, puxo fin á experiencia. 

 



Galicia Abriga 

O Fondo Galego de Cooperación e Solidariedade apoiou cunha achega de 10.000 euros a 
segunda edición do programa Galicia Abriga de acollemento temporal a mulleres defensoras de 
Dereitos Humanos, impulsado por diversas organizacións integradas na Coordinadora Galega de 
ONGD. Grazas a esta iniciativa, tres activistas centroamericanas que se atopaban nunha 
situación de certo risco, puideron saír dese contexto e coller forzas para continuar co seu labor. 

Tratábase da salvadoreña Milagro Alvarado, da Colectiva Feminista, e das guatemaltecas 
Juventina López, da Asociación Indígena Agropecuaria Pro-Desarrollo Integral (ASIAPRODI), e 
Ana Donis, de Mujeres Transformando el Mundo. As tres compartiron as súas impactantes loitas 
tanto nun encontro cas entidades que apoian o programa como na xuntanza da Comisión 
Executiva do Fondo Galego de Cooperación e Solidariedade celebrada en setembro no Concello 
de Cartelle. Ademais, desprazáronse ao Concello de Tomiño para compartir impresións con 
representantes municipais e da Asociación de Comunidades de Traídas de Augas (Coxapo). 

 

Visitas de Mozambique e Cabo Verde  

O alcalde de Nigrán e presidente do Fondo Galego de Cooperación e Solidariedade, Juan 
González, recibiu na Casa do Concello a representantes das distintas institucións e entidades 
coas que cooperamos nos países do Sur Global. Estes encontros permiten afianzar o 
coñecemento mutuo e reforzar as relacións de colaboración entre as partes. 

Deste xeito, o 9 de xuño produciuse a visita do alcalde de Nhamayábuè, Mamani Vale, e de 
Odete Vale, membro da Asemblea Municipal, que recadaron o apoio de Nigrán para novos 
proxectos que permitirán evitar os mortíferos ataques dos crocodilos na vila mozambicana.  

Por outra parte, o 23 de decembro visitounos a directora de gabinete da Asociación Nacional de 
Municipios de Cabo Verde (ANMCV), Samira Rocha, que destacou a relevancia da cooperación 
entre administracións locais e os avances na redución das desigualdades de xénero. 

  



SENSIBILIZACIÓN E COMUNICACIÓN 
Educación para unha cidadanía global 
Sustentabilidade, persoas refuxiadas, proxectos de cooperación, comercio xusto... Son só algúns 
dos temas que abordaron as máis de corenta actividades de educación para o desenvolvemento 
impulsadas ao longo de 2025 nos concellos socios do Fondo Galego de Cooperación e 
Solidariedade.  

Nunha viaxe desde Palestina ata Afganistán, pasando por Cabo Verde, Mozambique e Guinea-
Bissau, formatos innovadores como a realidade virtual e outros de eficacia probada como o cine 
ou o teatro mergullaron a veciñanza noutras realidades e animárona a actuar a prol da xustiza 
global. 

A comunicación para o desenvolvemento transversalizou asemade todo o labor do Fondo 
Galego, que recibiu 86.125 visitas na súa páxina web, marcando un récord histórico, e conta 
cuns 10.000 seguidores en redes sociais.  

 

Visita ao Norte ‘A voz resiliente das mulleres palestinas’ 

Preto de 400 persoas escoitaron o impactante e emocionante testemuño de Hanan Kaoud, 
concelleira de Ramala, nos concellos da Pobra de Trives, Allariz, Abegondo, Culleredo, Muros, 
Santiago de Compostela, Silleda e Soutomaior. Unha Visita ao Norte que se desenvolveu entre 
o 10 e o 13 de novembro baixo o lema ‘A voz resiliente das mulleres palestinas’ e onde a 
convidada, tamén experta en xénero, denunciou a ocupación israelí e as restricións á axuda 
humanitaria. Neste contexto, as mulleres sofren por partida dobre, xa que ás prácticas 
colonizadoras se suman e as desigualdades e a violencia de xénero. A edil cisxordana valorou as 
mobilizacións da sociedade civil en diversos países europeos e chamou aos gobernos a actuar 
para acadar unha paz duradeira en Palestina. 

  

People & Planet: Un destino común 

O proxecto europeo People & Planet concluíu no mes de abril despois de catro anos e medio 
nos que se desenvolveron máis de 150 actividades para implicar á mocidade e aos gobernos 
locais no desenvolvemento sostible. De todo este proceso, resultaron unha serie de manuais, 
dispoñibles na web do Fondo Galego, que poden ser de utilidade para os concellos, as 
organizacións e a xente nova que queiran sumarse á acción climática.  

Outro dos legados que perdurarán é o percorrido virtual ‘Os ODS son glocais’, que permite 
conectar diferentes lugares de nove vilas galegas con cadanseu ODS. Bergondo, Boiro, Burela, 
Cabanas, Guitiriz, Pontedeume, Rianxo, Valga e Verín participan nesta iniciativa, que xa contou 
coas primeiras experiencias guiadas e que pode gozarse tanto con lentes de RV como entrando 
na plataforma ods.fondogalego.gal. Tamén é posible acceder a través dos códigos QR colocados 
en cada un dos puntos físicos, vinculados a temas como educación, igualdade, acceso á auga, 
consumo responsable ou acción polo clima.  

 

 



A teteira de Kabul 

A obra de teatro de monicreques ‘A Teteira de Kabul’ chegou a máis de 1.500 rapazas e rapaces 
dos concellos da Pobra do Caramiñal, Caldas de Reis, Coristanco, Gondomar, Lugo, Malpica, 
Moraña, Ponteareas, Pontevedra, Salceda de Caselas, Sober e Vedra, a través do convenio coa 
Xunta de Galicia. A peza, que convida a reflexionar sobre as migracións forzosas e o papel das 
sociedades de acollida, é unha adaptación do conto homónimo de Carolina Pujadas, baseado á 
súa vez nos recordos infantís da activista afgá Nadia Ghulam, refuxiada en España. Cunha 
presenza destacada da tradición oral, transmitida polas mulleres, a obra fala das vivencias das 
persoas que se vén na obriga de abandonar o seu fogar por causa da guerra, a persecución a 
pobreza, etc. 

 

Cinefórum ‘Olladas do Sur’ 

O cinema ten un gran potencial para dar a coñecer outras realidades, xerar empatía a través das 
emocións e contribuír a unha transformación social positiva. A través de tres curtas rodadas en 
Cabo Verde, Guinea-Bissau e Mozambique, a actividade ‘Olladas do Sur. Cinema en curto desde 
a África lusófona’ achegou os países cos que colabora o Fondo Galego á veciñanza de Burela, 
Cabana de Bergantiños, Cangas, Carral, Corcubión, Miño e Pontedeume. Unhas 160 persoas -
case a metade alumnado de Secundaria- gozaron dos filmes Labuta (Lara Plácido e Inês Alves), 
Contra a maré (Inês Ventura) e A voz de um pincel. No coloquio posterior, fomentábase a 
reflexión e o diálogo, vinculando as realidades galega e africana e facendo fincapé nos proxectos 
de cooperación impulsados polo Fondo Galego nos devanditos países. 

 

Coloquios ‘Que raio fai o meu concello en África??’ 

Combater os estereotipos, promover a interculturalidade e impulsar valores de solidariedade e 
convivencia eran algúns dos obxectivos da actividade ‘Que raio fai o meu concello en África?? 
Coloquio con participantes nas misións internacionais do Fondo Galego’. As charlas foron 
impartidas tanto por persoal técnico municipal como por representantes políticos membros da 
Comisión Executiva da entidade que se desprazaron a Mozambique e Guinea-Bissau para 
supervisar os proxectos alí apoiados en materia de vivenda, saúde, auga ou dereitos da infancia. 
Con alumnado de Ames, Mugardos, Poio e Trabada e con público xeral en Cambados -máis de 
200 persoas en total-, os debates ían encamiñados a fomentar a reflexión crítica sobre as causas 
da pobreza e a dar a coñecer a participación dos concellos na cooperación internacional. 

 

Exposicións sobre os proxectos no Sur Global 

Dúas novas exposicións, financiadas polo Concello da Coruña, dan a coñecer os proxectos 
apoiados polo Fondo Galego de Cooperación e Solidariedade en materia de auga e saúde. As 
mostras -cada unha con versión interior e exterior- visibilizan as actuacións implementadas nos 
últimos anos en Mozambique, Cabo Verde e Guinea-Bissau. Búscase así poñer en valor a 
cooperación internacional impulsada polas deputacións e concellos na África lusófona, ao 
tempo que se fomenta a corresponsabilidade, a empatía e a convivencia intercultural. 

A mostra ‘Saúde universal. Proxectos que dan vida’ amosa o impacto dos proxectos centrados 
no ODS 3. Desde o combate á Covid-19 en Guinea-Bissau ata a pobreza menstrual en 



Mozambique ou a hixiene en Cabo Verde, sen esquecer a saúde materno-infantil. Aos habituais 
textos e fotografías súmanse as ilustracións de Sandra Lodi -Premio Castelao de banda 
deseñada- e mais os testemuños que nos chegan desde terreo, aos que se pode acceder a través 
de códigos QR. 

A exposición ‘Fontes de solidariedade. Auga que flúe de Galicia a África’ céntrase no ODS 6 e 
recolle as intervencións que permitiron dotar de auga potable as aldeas de Guinea-Bissau, 
fomentar a agricultura en Cabo Verde ou previr os ataques dos crocodilos en Mozambique. 
Sempre tendo en conta o enfoque de xénero e a plusvalía da cooperación técnica. Cun innovador 
e colorido deseño, a información gráfica e textual compleméntase con debuxos elaborados polo 
alumnado da escola construída na illa guineana de Pecixe. 

 

A prol do comercio xusto  

O Fondo Galego de Cooperación e Solidariedade colaborou un ano máis na iniciativa 
#AquíeAcoláoXusto da ONGD Solidariedade Internacional de Galicia facilitando a participación 
de dous concellos socios nun proxecto de financiación autonómica para promover o comercio 
xusto, a compra pública ética e, en xeral, o consumo responsable. Deste xeito, os municipios de 
Narón e O Barco de Valdeorras, acolleron unha feira, unha obra teatral e a proxección dun 
documental para dar a coñecer as realidades que se agochan tras a roupa e os alimentos que 
mercamos. 

 

Novo plan de comunicación e SEO 

O Plan de Comunicación 2025-2027 define a estratexia coa que o Fondo Galego dará a coñecer 
o seu labor e contribuirá a espallar os valores da cooperación municipalista. O documento, 
elaborado en colaboración cunha empresa externa, define os obxectivos, públicos, mensaxes, 
canles e accións comunicativas coas que aumentar esta visibilidade e recadar apoios. Ao tempo, 
fixa indicadores para avaliar os resultados e establece protocolos tanto de comunicación interna 
como de xestión de crises. 

Por outra banda, aproveitando as axudas Kit Digital dos fondos NextGeneration, contratouse un 
axente de dixitalización para mellorar o posicionamento SEO da web do Fondo Galego, co fin de 
facelo máis visible en internet e, nomeadamente, nas buscas de Google. Deste xeito, definiuse 
unha estratexia SEO personalizada, previa auditoría, para mellorar a tanto a presenza como a 
reputación da marca, a fin de asegurar un rendemento óptimo nos motores de busca. En 
paralelo, o equipo do Fondo Galego fixo unha revisión a fondo da páxina, para actualizar os 
contidos. 

  



FORTALECEMENTO E ACCIÓN INSTITUCIONAL 
Medramos, participamos e compartimos! 
O Fondo Galego de Cooperación e Solidariedade deulle en 2025 a benvida a cinco novos 
concellos: Cerdedo-Cotobade, Fisterra, Pazos de Borbén, Trabada e Vilaboa. Deste xeito, a 
asociación municipalista continuou medrando de maneira sostida, ata pechar o ano cun total de 
123 entidades socias, cifra que bateu a marca do exercicio anterior. O traballo en rede, a 
formación de cadros políticos e técnicos municipais ou a representación en espazos 
internacionais contribuíron tamén ao fortalecemento institucional do Fondo Galego. 

 

Asemblea Xeral e Rede Municipalista Solidaria 

Tras a súa reincorporación ao Fondo Galego de Cooperación e Solidariedade, a Deputación de 
Ourense acolleu o 26 de marzo a celebración da Asemblea Xeral, na que se deu luz verde á 
memoria de 2024 e mais ao plan de actividades para 2025, que inclúe a convocatoria de axudas 
a proxectos de ONGD galegas.  

Na xuntanza tamén se aprobou a adhesión á Unión de Cidades Capitais de Lingua Portuguesa 
(UCCLA). Ademais, representantes do municipio caboverdiano de Tarrafal presentaron o 
proxecto de apoio ao desenvolvemento económico local, mentres que dúas integrantes do 
Consello Climático Xuvenil de Teo expuxeron as conclusións do proxecto europeo People & 
Planet. 

Previamente, na última semana de febreiro, convocáronse as reunións da Rede Municipalista 
Solidaria (RMS), nas que as persoas delegadas da relación co Fondo Galego en cada unha das 
deputacións e concellos socios puideron facer as súas achegas ao balance e a planificación. Os 
encontros tiveron lugar en Coristanco, Lugo e Cangas, coa intervención online de persoas 
vinculadas aos proxectos de cooperación internacional. 

 

Cursos sobre compra ética e axuda humanitaria  

O obxectivo do curso online ‘A contratación pública ética: política de desenvolvemento sostible’ 
era dar a coñecer como as administracións locais poden incorporar cláusulas éticas e de 
comercio xusto nos contratos públicos, contribuíndo así ao cumprimento do ODS 12 e ao 
impulso dunha economía respectuosa cos dereitos laborais, a igualdade de oportunidades e a 
protección do medio ambiente. A formación, impartida ao longo do mes de outubro pola 
cooperativa IDEAS, contou con 33 participantes, dos que 23 estaban vinculados a 19 concellos e 
unha deputación. 

Na última semana de outubro desenvolvéronse tamén os cursos presenciais ‘Saber Doar. A 
axuda humanitaria desde os concellos’, da man do Instituto de Estudios sobre Conflictos y Acción 
Humanitaria (IECAH). O Concello de Santiago e mais as deputacións de Lugo, Ourense e 
Pontevedra acolleron as sesións provinciais, nas que participaron un total de 37 persoas, das 
que 34 pertencían a 24 concellos e unha deputación. A formación achegou as claves para 
canalizar a solidariedade da veciñanza dun xeito eficaz, especialmente en situacións de 



emerxencia.  

 

Confederación de Fondos de Cooperación 

O Fondo Galego continuou formando en 2025 parte activa da Confederación de Fondos de 
Cooperación y Solidaridad, onde exerce a Vicepresidencia. Esta implicación posibilitou o acceso 
a financiamento da AECID e facilitou a presenza dos concellos galegos en distintos eventos 
internacionais. Deste xeito, Nigrán, Tui, Burela e Boiro estiveron representados no VI Foro 
Mundial de Desenvolvemento Económico Local, celebrado entre o 1 e o 4 de abril en Sevilla. 

De igual forma, os alcaldes de Nigrán, As Neves, Cuntis e Barreiros, e mais edís de Boiro, Cartelle, 
Lugo e Moaña participaron no 3º Encontro Estatal de Gobernos Locais e Cooperación 
Internacional, que se desenvolveu os días 27 e 28 de maio na localidade de Gandia. 
Coorganizado canda o Fons Valencià per la Solidaritat, o evento reuniu a máis de 250 
representantes políticos e técnicos municipais para debater sobre o papel chave das 
administracións locais na solidariedade internacional e os desafíos que enfrontan. 

Por último, as alcaldesas de Burela e Muros, e mais sete concelleiras de Muros, A Pobra do 
Caramiñal, Bergondo, Nigrán e Malpica de Bergantiños asistiron o 5 e o 6 de novembro ao II 
Encontro Internacional de Mulleres Electas ‘Les Elegides’, organizado en Palma polo polo Fons 
Mallorquí de Cooperació. Fortalecer o liderado das donas, reflexionar sobre as resistencias que 
enfrontan para permanecer no cargo e destacar o seu rol innovador na transformación dos 
servizos públicos eran os obxectivos deste espazo de diálogo e aprendizaxe compartida. 

A Confederación de Fondos de Cooperación y Solidaridad celebrou ademais en 2025 o seu 30º 
aniversario, con varias accións que culminaron o 26 de xaneiro de 2026 cunha recepción no 
Ministerio de Asuntos Exteriores, UE e Cooperación. O presidente do Fondo Galego de 
Cooperación e Solidariedade, Juan González, participou no acto institucional encabezado pola 
Secretaria de Estado da Cooperación Española, Eva Granados, no que se presentaron os vídeos 
conmemorativos e o manual ‘Municipalismo e solidariedade. Do discurso á práctica’. O tamén 
vicepresidente da Confederación de Fondos xa asistira días antes en Madrid á presentación da 
Estratexia de Cooperación Feminista por parte do ministro José Manuel Albares. 

 

Outras colaboracións e alianzas 

Avanzando no ODS 17: Alianzas para lograr os Obxectivos de Desenvolvemento Sostible, o Fondo 
Galego deu continuidade á súa aposta polo traballo conxunto en espazos como a Rede de 
Autoridades Locais da Lusofonía polos ODS, que proseguiu coas súas tarefas internas. 

Participamos tamén no Consello Galego de Cooperación ao Desenvolvemento, que tivo lugar o 
23 de xaneiro. O vicepresidente do Fondo Galego de Cooperación e Solidariedade e concelleiro 
de Cartelle, Daniel Fernández, e mais o tesoureiro da entidade e alcalde das Neves, José Manuel 
Alfonso, acudiron á xuntanza, onde se informou favorablemente o Plan Anual 2026 da 
Cooperación Galega, que mantén o apoio da Xunta de Galicia ás actividades do Fondo Galego. 

Do mesmo xeito, tivo continuidade a colaboración co Instituto Galego de Análise e 
Documentación Internacional (IGADI). Dunha banda, impartindo a sesión sobre localización dos 
ODS no curso ‘A Axenda 2030 para o desenvolvemento sustentable e a súa implementación nas 



administracións públicas’, o 25 de setembro na Escola Galega de Administración Pública (EGAP). 
Por outra, coa participación do presidente do Fondo Galego, Juan González, na visita dunha 
delegación do Centro Científico e Cultural de Macau, o 31 outubro en Vigo, para debater sobre 
dinámicas de cooperación e redes euro-asiáticas. 

O Fondo Galego de Cooperación e Solidariedade participou asemade en dúas entregas de 
premios, ás que foi convidado por resultar galardoado anteriormente. Trátase dos premios 
Consello Social UVigo_Humana 2024, que a UNRWA e á delegación galega de Emaús recolleron 
o 29 de abril de 2025, e mais os Distintivos Benestar Social do Concello de Boiro, que se 
entregaron o 28 de novembro. 

  



INFORME ECONÓMICO 
As contas claras 
No ano 2025 mantívose a boa saúde do Fondo Galego en termos económicos. Non houbo 
incremento nos ingresos ao respecto do ano anterior, pero si das contías recadadas a través das 
cotas das entidades socias. Tamén merece a pena destacar a sustentabilidade da asociación, 
posto que o 57,52% dos ingresos correspóndese con estas cotas.  

Por outra banda, en relación aos gastos, algo máis da metade foi destinado directamente a 
proxectos de cooperación internacional ao desenvolvemento e cooperación técnica, o que 
revirte directamente na mellora da calidade de vida das persoas dos países do Sur Global.  

En canto a transparencia, desde o ano 2017 a asociación vese afectadao pola Orde 
HAP/2015/2012, de 1 de outubro, pola que se desenvolven as obrigas de subministración de 
información previstas na Lei Orgánica 2/2012, do 27 de abril, de Estabilidade Orzamentaria e 
Sostemento Financeiro (BOE nº240 de 5/10/2012), pola que o Fondo Galego rende contas de 
xeito mensual e trimestral ao Ministerio de Facenda que controla as posibles desviacións. 

INGRESOS 2025: 426.333,19 € 

Cotas entidades socias: 245.646,69 € 
Subvención Comisión Europea: 7.649,99 € 
Subvención AECID: 23.018,89 € 
Subvención Xunta de Galicia: 60.000,00 € 
Subvención Concello de Nigrán: 69.994,83 € 
Subvención Concello da Coruña: 20.022,79 € 
 

GASTOS 2025: 412.036,20 € 

• 52,05% (214.464,84 €) - Proxectos e actividades de cooperación internacional ao 
desenvolvemento. 

• 30,20% (124.434,93 €)  - Funcionamento. 
• 14,98% (61.723,02 €) - Actividades de sensibilización, educación para a cidadanía 

global, formación e comunicación. 
• 2,75% (11.331,00 €) - Actividades de fortalecemento da asociación e relacións 

institucionais. 
• 0,02% (82,41 €) - Imprevistos.  

SUPERÁVIT 2025: 14.296,99 € 
 



Balance de Situación

Empresa: FONDO GALEGO DE COOPERACIÓN E SOLIDARIED

Período: de Enero a Diciembre

Fecha: 26/02/2026

Activo 2025 2024

      A) ACTIVO NO CORRIENTE 24.653,43 47.072,45

      I.  Inmovilizado intangible 22.454,73 44.542,71

          206    APLICACIONES INFORMÁTICAS 70.561,09 70.561,09

          280    AMORT. ACUM. INMOV. INTANGIBLE -48.106,36 -26.018,38

      III.  Inmovilizado material 2.198,70 2.529,74

          215    OTRAS INSTALACIONES 3.351,70 3.351,70

          217    EQUIPOS PARA PROCESOS DE INFOR 4.823,71 3.725,71

          219    OTRO INMOVILIZADO MATERIAL 1.531,31 1.531,31

          281    AMORT. ACUM. INMOV. MATERIAL -7.508,02 -6.078,98

      B) ACTIVO CORRIENTE 326.873,73 294.499,57

      II.  Usuarios y otros deudores de la act.propia 11.395,64 5.066,57

          446    DEUDORES DE DUDOSO COBRO 3.550,00 0

          448    PATROCINAD., AFILIADOS Y OTROS 7.845,64 5.066,57

      III.  Deudores comerciales y otras ctas.a cobrar 68.805,14 133.358,07

          430    CLIENTES 0 4.000,00

          440    USUARIOS Y DEUDORES VARIOS -71,35 0

          470    HP, DEUDORA DIVERSOS CONCEPTOS 68.876,49 129.358,07

      VII.  Efectivo otros activos líquidos equivalen 246.672,95 156.074,93

          572    BCOS E INS.CRÉD. C/C VIS.,EURO 246.672,95 156.074,93

      TOTAL ACTIVO (A + B) 351.527,16 341.572,02



Balance de Situación

Empresa: FONDO GALEGO DE COOPERACIÓN E SOLIDARIED

Período: de Enero a Diciembre

Fecha: 26/02/2026

Pasivo 2025 2024

      A) PATRIMONIO NETO 267.064,75 273.428,79

      A-1) Fondos propios 246.578,35 232.281,36

      I. Dotación Fundacional/Fondo social 205.889,72 205.889,72

      1. Dotación fundacional/Fondo social 205.889,72 205.889,72

          101    FONDO SOCIAL 205.889,72 205.889,72

      II. Reservas 26.391,64 4.075,34

          113    RESERVAS VOLUNTARIAS 26.391,64 4.075,34

      III. Excedentes de ejercicios anteriores 0 0

      IV. Excedente del ejercicio 14.296,99 22.316,30

      A-2) Subvenciones,donaciones legados recibidos 20.486,40 41.147,43

          130    SUBVENC. OFICIALES DE CAPITAL 20.486,40 41.147,43

      C) PASIVO CORRIENTE 84.462,41 68.143,23

      II. Deudas a corto plazo 74.478,14 57.688,62

      3. Otras deudas a corto plazo 74.478,14 57.688,62

          522    DEUDAS CP TRANSFO. SUBV.,DONA. 74.478,14 57.688,62

      IV.  Beneficiarios-Acreedores 0 0

      V.  Acreedores comerciales y otras ctas.a pagar 9.984,27 10.454,61

      1. Proveedores 56,37 1.035,64

          400    PROVEEDORES 56,37 1.035,64

      2. Otros acreedores 9.927,90 9.418,97

          410    ACREEDORES POR PRESTACIONES DE 2.380,64 2.205,64

          475    HP, ACREED. CONCEPTOS FISCALES 5.003,60 4.745,37

          476    ORGANI.DE LA SS.SS.,ACREEDORES 2.543,66 2.467,96

      TOTAL PATRIMONIO NETO Y PASIVO (A + B + C) 351.527,16 341.572,02



Cuenta de Pérdidas y Ganancias

Empresa: FONDO GALEGO DE COOPERACIÓN E SOLIDARIEDADE

Período: de Enero a Diciembre

Fecha: 26/02/2026

Cuenta de Pérdidas y Ganancias 2025 2024

      A) EXCEDENTE DEL EJERCICIO 0 0

      1. Ing.de la actividad propia 426.333,19 429.141,49

      a) Cuotas de asociados y afiliados 245.646,69 213.273,94

          720    CUOTAS DE ASOCIADOS Y AFILIADO 245.646,69 213.273,94

      d) Subv.donac y legados imput.exc ejerc 180.686,50 215.867,55

          740    SUBVENCIONES A LA ACTIVIDAD 180.686,50 215.867,55

      2. Ventas y otros ingrs de la activ mercantil -1.000,00 8.238,76

          705    PRESTACIONES DE SERVICIOS -1.000,00 8.238,76

      3. Gastos por ayudas y otros -177.192,85 -108.840,63

      a) Ayudas monetarias -171.245,26 -107.790,63

          650    AYUDAS MONETARIAS -171.245,26 -107.790,63

      c) Gastos por colabor.y del órgano de gob. -5.942,42 -1.050,00

          653    COMPENSACIÓN GTOS.PREST.COLABO -5.942,42 -1.050,00

      d) Reintegro de subv, donac y legados -5,17 0

          658    REINTEGRO DE SUBV.,DONAC Y LEG -5,17 0

      6. Aprovisionamientos -90.415,32 -172.045,75

          602    COMPRAS DE OTROS APROVISIONAMI -416,76 -7.326,80

          607    TRABAJOS REALIZADOS POR OTRAS -89.998,56 -164.718,95

      7. Otros ingresos de la actividad 0 1.450,06

          759    INGRESOS POR SERVICIOS DIVERSO 0 1.450,06

      8. Gastos de personal -104.218,58 -102.611,96

          640    SUELDOS Y SALARIOS -78.805,58 -77.541,96

          642    SEGURIDAD SOCIAL A CARGO DE LA -25.413,00 -24.583,39

          649    OTROS GASTOS SOCIALES 0 -486,61

      9. Otros gastos de la actividad -36.354,27 -30.666,50

          622    REPARACIONES Y CONSERVACIÓN -6.298,86 -976,15

          625    PRIMAS DE SEGUROS -1.065,95 -1.318,34

          626    SERVICIOS BANCARIOS Y SIMILARE -1.518,78 -1.297,39

          627    PUBLICID., PROPAGANDA Y RR.PP. -6.115,48 -5.920,92

          628    SUMINISTROS -360,81 -330,37

          629    OTROS SERVICIOS -20.959,71 -20.376,15

          631    OTROS TRIBUTOS -34,68 -447,18

      10. Amortización del inmovilizado -23.517,02 -23.785,87

          680    AMORTIZACIÓN DEL INMOVILIZADO -22.087,98 -22.375,60

          681    AMORTIZACIÓN DEL INMOVILIZADO -1.429,04 -1.410,27

      11. Subv,donac,legados capital trasp al exced ej 20.661,03 20.812,10

          745    SUBV.CAP.TRANSF.EXCEDENTE EJER 20.661,03 20.812,10

      14. Otros resultados 0,81 1.097,66

          678    GASTOS EXCEPCIONALES 0 -0,06

          778    INGRESOS EXCEPCIONALES 0,81 1.097,72

      A.1) EXCED ACTiv(1+2+3+4+5+6+7+8+9+10+11+12+13+14) 14.296,99 22.789,36

      18. Diferencias de cambio 0 170,20

          768    DIFERENCIAS POSITIVAS DE CAMBI 0 170,20

      A.2) EXCED OP FINANCIERAS (15+16+17+18+19) 0 170,20

      A.3) EXCEDENTE ANTES DE IMPUESTOS (A.1+A.2) 14.296,99 22.959,56

      20. Impuestos sobre beneficios 0 -643,26

          630    IMPUESTO SOBRE BENEFICIOS 0 -643,26

      A.4) VAR.PATR NETO RECONOC EN EL EXCED EJ(A.3+20) 14.296,99 22.316,30

1. PLAN DE FORTALECEMENTO E ACCIÓN INSTITUCIONAL  

OBXECTIVO: INCREMENTAR A BASE ASOCIATIVA  

Captación de entidades socias   

A estratexia a seguir no 2026 para conseguir a adhesión de novos concellos ao Fondo 
Galego de Cooperación e Solidariedade será a de achegarnos a un maior número de 
administracións locais que aínda non coñecen o labor da entidade.  Para iso, realizaranse 
reunións particulares con concellos que amosen interese en adherirse. Por outra parte, 
celebraranse xornadas informativas da man dos principais partidos políticos para facer 
incidencia política de cara ás próximas eleccións municipais. 
Contaremos, en todo caso, co apoio dos concellos e deputacións que, sendo socias do 
Fondo Galego, quixeran contribuír con esta tarefa de sensibilización.  

Orzamento: 2.000€. 

OBXECTIVO: FOMENTAR AS ALIANZAS ESTRATÉXICAS 

Manter un papel dinámico dentro da Confederación de Fondos.  

O Fondo Galego de Cooperación e Solidariedade ocupa a Vicepresidencia da 
Confederación de Fondos. A unión e traballo conxunto dos nove Fondos existentes a 
nivel estatal resulta crucial para a defensa da cooperación municipalista. Así mesmo, 
desde a Confederación promóvense actividades conxuntas de interese para a 
cooperación municipalista, ao tempo que nos beneficiamos das subvencións da Axencia 
Española de Cooperación Internacional ao Desenvolvemento (AECID) que se canalizan a 
través da mesma para os diferentes Fondos de Cooperación.  

Orzamento: 9.000€ (cota e desprazamentos) 
 
Participación activa na UCCLA 

O Fondo Galego de Cooperación e Solidariedade incorporouse en 2025 á Unión das 
Cidades Capitais de Lingua Portuguesa como entidade apoiante, o que permitirá ás 
deputacións e concellos socios participar de novas accións e oportunidades no marco 
da cooperación descentralizada, fomentando a aprendizaxe compartida e os vínculos 
cos países de lingua oficial portuguesa. En 2026 manterase un primeiro encontro en 
Lisboa para fortalecer os lazos entre o municipalismo de Galicia e da Lusofonía. 

Orzamento: 1.500€ (cota) 

2. PLAN DE SENSIBILIZACIÓN E COMUNICACIÓN  

OBXECTIVO: SENSIBILIZAR SOBRE TEMAS DE SOLIDARIEDADE, DEREITOS 
HUMANOS E ODS ÁS ADMINISTRACIÓNS LOCAIS GALEGAS. 

Representacións de ‘4 monos’ 

O Fondo Galego retoma a colaboración coa compañía ‘A Tropa de Trapo’ -integrada por Marta 
Ortiz e Brais das Hortas- a través do espectáculo teatral ‘4 monos’, que mestura narración oral, 
música ao vivo e teatro de obxectos para facer reflexionar ao público sobre como nos 
relacionamos entre nós e co medio. Un representación para pensar, para rir, para cantar e para 
soñar con outro mundo posible. A proposta dálle a volta aos emoticonos dos monos que non 
escoitan, non ven e non falan para que fagan todo o contrario en catro historias, que nos levan 
a convivir coas mulleres dunha aldea, con habitantes do Sáhara, etc. Todo cunha innovadora e 
atraente posta en escena, onde forma e contido se complementan para reforzar a mensaxe.   

Orzamento (10 representacións): 9.870,75€ 

Representacións de ‘FOOT’ 

A sensibilización sobre a causa palestina nos concellos socios do Fondo Galego abordarase este 
ano a través da obra ‘FOOT’, unha peza unipersoal de Pallasos en Rebeldía. Inspirada por eventos 
reais, trátase dun monólogo poético, cómico e surrealista na voz dun futbolista palestino, 
interpretado por Fran Rei, que nos conta o imposible camiño do seu equipo para clasificar á 
Copa Mundial; un camiño de controis militares, exilio, corrupción e morte.    

Orzamento (10 representacións): 7.600€ 

Sáhara: Actividade en torno ao 50 aniversario da RASD 

As conversas ‘Arredor do té. Voces do pobo saharauí no 50º aniversario da RASD’ estarán 
protagonizadas por unha ou varias persoas refuxiadas saharauís que darán a coñecer a 
problemática tanto nos territorios ocupados como nos campamentos e mais os programas de 
apoio existentes, tendo en conta tamén os proxectos que o Fondo Galego ten impulsado en 
Tinduf. O público estará sentado en coxíns no chan, facendo unha roda arredor da persoa 
convidada, que realizará a cerimonia do té mentres se desenvolve o faladoiro. Combater a 
desinformación, denunciar as violacións de dereitos humanos no Sáhara Occidental e poñer en 
valor a interculturalidade nas nosas sociedades son algúns dos obxectivos desta proposta, que 
fará fincapé no papel das mulleres saharauís e na solidariedade internacional.    

Orzamento (10 charlas): 1.200€ (desprazamentos) 

Cinefórums con curtametraxes da África lusófona 

‘Olladas do Sur. Cinema en curto desde a África Lusófona’ e o título desta actividade na que se 
proxectan curtametraxes de Cabo Verde, Guinea-Bissau e Mozambique, os tres países africanos 
de lingua oficial portuguesa cos que coopera o Fondo Galego. A partir do visionado dos filmes 
‘Labuta’, ‘Contra a maré’ e ‘A voz de um pincel’, establécese un coloquio co público sobre as 
temáticas abordadas e a realidade deses lugares, salientando a responsabilidade das sociedades 
do Norte Global e poñendo en valor a cooperación descentralizada.  

Orzamento (20 cinefórums): 1.200€ (dereitos de exhibición e desprazamentos) 

Curso sobre xestión da axuda humanitaria 

Tras a organización en 2025 da formación presencial ‘Saber doar. A axuda humanitaria desde os 
concellos’, que serviu de introdución nomeadamente teórica ao tema, detectouse a necesidade 
de realizar unha segunda parte do curso máis práctica e aterrada no día a día dos concellos. O 
obxectivo, por tanto, segue a ser canalizar a solidariedade da cidadanía e das súas institucións 
máis próximas de forma eficaz e transparente, co fin de atender ás necesidades reais da 
poboación damnificada no menor tempo posible. Deste xeito, as administracións locais verán 
reforzadas as súas capacidades para organizar unha resposta de emerxencia eficiente, 
respectuosa coa dignidade e os dereitos das persoas afectadas, coordinando esforzos para evitar 
duplicidades, desbotando ideas preconcibidas e evitando xerar falsas expectativas.  

Orzamento: 2.080,00€ 

Curso sobre os irmandamentos internacionais 

Esta formación presencial aborda os irmandamentos internacionais como ferramenta de 
cooperación descentralizada, unha fórmula que pode resultar atractiva para os concellos se se 
enfoca de xeito estratéxico e práctico. De feito, moitas administracións locais teñen xa asinados 
este tipo de acordos, pero non están a aproveitar todo o seu potencial. Búscase ofrecer as claves 
para deseñar proxectos de irmandade sólidos e sostibles, orientados cara resultados concretos 
no marco do desenvolvemento local e a innovación pública. O programa contará con 
especialistas do Instituto Galego de Análise e Documentación Internacional (IGADI) e con 
persoas expertas en instrumentos de cooperación internacional e asistencia técnica como os 
programas europeos TAIEX e Twinning, que abren novas oportunidades para as administracións 
locais e o seu persoal técnico promovendo o intercambio de experiencias e os irmandamentos. 

Orzamento: 13.000€  

Exposicións sobre os proxectos de cooperación internacional 

Visibilizar os proxectos apoiados polo Fondo Galego de Cooperación e Solidariedade en materia 
de auga e saúde é o obxectivo das dúas novas exposicións que xa están a percorrer os concellos 
socios co obxectivo de poñer en valor a cooperación internacional impulsada na África lusófona, 

ao tempo que se fomenta a corresponsabilidade, a empatía e a convivencia intercultural. A 
mostra ‘Saúde universal. Proxectos que dan vida’ amosa o impacto das actuacións 
implementadas nos últimos anos arredor do ODS 3, mentres que a exposición ‘Fontes de 
solidariedade. Auga que flúe de Galicia a África’ se centra no ODS 6. Organizarase a xira anual 
de ambas as dúas mostras -cada unha con versión interior e exterior- por uns 30 municipios, 
optimizando os traslados por comarcas para reducir os custos e o impacto ambiental. 

Orzamento: 0 € 

Axenda 2027 

As axendas son un material de papelería case imprescindible para o persoal técnico e político 
das administracións locais. Polo tanto, o Fondo Galego promoverá a elaboración dunha axenda 
propia, elaborada con materiais reciclados e na que se destaquen as datas relativas á 
solidariedade e Dereitos Humanos. A axenda versará sobre os 30 anos do Fondo Galego de 
Cooperación e Solidariedade. 

Orzamento: 6.600€ 

Plan de comunicación, logotipo e reorganización web 30º aniversario 

Continuará a implementarse o Plan de Comunicación vixente e avanzaremos naquelas accións 
comunicativas enfocadas no 30º aniversario do Fondo Galego de Cooperación e Solidariedade, 
que se celebrará en 2027, como son o deseño dun logotipo específico e a reorganización da web 
institucional. Tamén se fará seguemento das melloras do posicionamento SEO executadas en 
2025 e teranse en conta as novas tendencias da intelixencia artificial neste ámbito. 

Orzamento: 3.000€ 

3. PLAN ÁREA DE PROXECTOS DE COOPERACIÓN AO 
DESENVOLVEMENTO  

OBXECTIVO 6: MELLORAR A CALIDADE E IMPACTO DAS ACCIÓNS DE 
COOPERACIÓN INTERNACIONAL AO DESENVOLVEMENTO. 

Proxectos de cooperación directa. 

Dando continuidade á razón de ser do Fondo Galego de Cooperación e Solidariedade, 
continuarase apoiando directamente iniciativas de cooperación ao desenvolvemento 
nos países do Sur cos que xa existe unha traxectoria de traballo.  

Orzamento: 237.589,99€ 

Convocatoria de proxectos para ONGD 

Financiaranse os cinco proxectos de cooperación ao desenvolvemento aprobados na 
última convocatoria de axudas para ONGD, que se desenvolverán en Mozambique, 
Cuba, Guatemala e El Salvador.  

Orzamento: 74.924€ 

Especialistas en Cooperar 

Coincidindo co 20º aniversario da cooperación técnica impulsada polo Fondo Galego de 
Cooperación e Solidariedade, lanzarase una nova edición do programa Especialistas en 
Cooperar requirindo os perfís solicitados polos nosos parceiros nos países do Sur Global: 
bombeira/o forestal en Mozambique (1 persoa), técnica/o de Deportes en Mozambique 
(2 persoas), técnica/o de Turismo en Cabo Verde (1 persoa), enxeñeira/o agrónoma/o 
en Cabo Verde (1 persoa).     
 
Orzamento: 14.300€ 

Especialistas en Cooperar en Galicia 

En ocasións, Especialistas en Cooperar cambia de dirección  e é o persoal do Sur Global 
quen se despraza a Galicia para profundar nesta cooperación técnica. O obxectivo é 
fortalecer as capacidades dos municipios e asociacións de municipios cos que 
traballamos, compartindo coñecementos nas áreas de interese sinaladas. Ao tempo, 
promóvese a sensibilización entre as entidades socias do Fondo Galego sobre a difícil 
situación dos países empobrecidos e as súas potencialidades. 

Nesta ocasión, a Asociación Nacional de Municipios de Mozambique mobilizará ao seu 
Secretario Xeral e a unha técnica de finanzas para recoller as boas prácticas da xestión 
da FEGAMP.  

Orzamento: 5.050€ 

II Encontro Internacional de Mulleres Electas ‘As Elixidas’ 

A cidade caboverdiana de Praia recollerá o testemuño da primeira edición deste evento 
celebrada na Coruña en 2025 co obxectivo de impulsar a participación das mulleres na 
política municipal, poñendo en valor o seu papel no poder local e compartiren os 
desafíos que enfrontan. O II Encontro Internacional de Mulleres Electas ‘As Elixidas’ 
celebrarase os días 12 e 13 de marzo coa participación de concelleiras e alcaldesas de 
Cabo Verde, Mozambique e Galicia, xunto con persoas expertas na elaboración de 
políticas públicas con enfoque de xénero. En torno ao evento constituirase formalmente 
a rede de electas municipais de Cabo Verde e desenvolverase tamén unha visita político-
técnica aos proxectos apoiados polo Fondo Galego na Illa de Santiago. 

Orzamento: 65.619,58€. 

Misión de identificación en Guatemala      

Unha delegación integrada por representantes políticos e persoal técnico do Fondo 
Galego de Cooperación e Solidariedade desprazarase entre o 13 e o 20 de abril a 
Guatemala para identificar posibles proxectos de cooperación nos que colaborar. 

Orzamento: 7.350€.  

Apoio ao Programa de acollida temporal a mulleres defensoras de 
Dereitos Humanos ‘Galicia Abriga’ 

Defender a quen defende é o obxectivo do primeiro Programa Galego de Acollida 
Temporal a mulleres defensoras de Dereitos Humanos. Galicia Abriga está pensado para 
que mulleres de organizacións e movementos sociais de países nos que a Cooperación 
Galega ten presenza poidan saír temporalmente do contexto de risco físico e psicolóxico 
no que se atopan debido ao seu labor como defensoras de dereitos humanos. A 
Coordinadora Galega de ONGD é a impulsora deste proxecto, que bebe dos xa existentes 
en Asturias, País Vasco ou Comunidade Valenciana. 

Orzamento: 10.000€ 



IMPORTE
254.758,05 €
60.000,00 €
43.812,14 €
67.700,00 €
100.000,00 €
30.000,00 €
20.022,79 €
11.000,00 €
14.296,99 €

TOTAL INGRESOS 601.589,97  €

IMPORTE

122.344,75 € 20,34%

104.494,75 €
5.000,00 €
4.000,00 €
1.500,00 €
1.600,00 €
1.500,00 €
1.250,00 €
2.000,00 €
1.000,00 €

14.500,00 € 2,41%

9.000,00 €
1.500,00 €
2.000,00 €
2.000,00 €

47.150,75 € 7,84%

9.870,75 €
7.600,00 €
1.200,00 €
1.200,00 €
2.080,00 €
13.000,00 €
6.600,00 €
2.600,00 €
3.000,00 €

414.833,57 € 68,96%

237.589,99 €

74.924,00 €

14.300,00 €

5.050,00 €

65.619,58 €

7.350,00 €

10.000,00 €

2.760,89 € 0,46%

TOTAL GASTOS 601.589,97  €

Programa Especialistas en Cooperar en Galicia

Participación na Confederación de Fondos

Contacontos: 4 Monos (10)
GASTOS SENSIBILIZACIÓN E COMUNICACIÓN

Reunións da Rede Municipalista Solidaria e Asemblea Xeral

Viaxes institucionais e participación en Foros estatais ou internacionais

ORZAMENTO 2026

GASTOS FORTALECEMENTO E ACCIÓN INSTITUCIONAL

Asesoría contable

INGRESOS
Cotas entidades socias 2026
Convenio Xunta de Galicia

Remanente 2025

Gastos persoal

Programa DEAR da UE

Participación en UCCLA

Subvención CONFOCOS‐ AECID 2025
Subvención CONFOCOS‐ AECID 2026

IMPREVISTOS

Programa Especialistas en Cooperar

Proxectos de cooperación internacional ao desenvolvemento

GASTOS COOPERACIÓN INTERNACIONAL

Encontro internacional de mulleres electas municipais‐ Cabo Verde

Misión de identificación en Guatemala

Programa de acollida temporal a mulleres defensoras de Dereitos Humanos

Xornada sobre os irmanamentos

Curso sobre xestión da axuda humanitaria

Taxas e comisións bancarias

Sáhara: Actividade en torno ao 50 aniversario de ocupación (10)
Cinefórums con curtametraxes da África lusófona (20)

Logotipo e reorganización web 30 aniversario

Proxectos convocatoria ONGD 2025

Gastos de desprazamentos e manutención para actividade ordinaria

Convenio Concello Nigrán

Correos, teléfono, internet, web, mensaxería, papelería, etc. 

Axenda 2027
Memoria Anual

GASTOS

Convenio co Concello de Narón
Convenio co Concello da Coruña

Equipamentos

Outros gastos de funcionamento

Material de visibilización/merchandising

Captación e incidencia política

GASTOS FUNCIONAMENTO

Representacións teatrais: FOOT (10)



CONCELLO/DEPUTACIÓN IMPORTE COTA 2026
% sobre ingresos 

correntes

Concello da Caniza 387,88 € 0,010%

Concello da Coruña 30.118,53 € 0,010%

Concello da Estrada 1.687,88 € 0,010%

Concello da Guarda 840,90 € 0,011%

Concello da Laracha 2.000,00 € 0,021%

Concello da Pobra de Trives 264,46 € 0,011%

Concello da Pobra do Brollón 197,39 € 0,010%

Concello da Pobra do Caramiñal 859,56 € 0,010%

Concello das Neves 500,00 € 0,018%

Concello das Pontes  1.585,57 € 0,010%

Concello de Abegondo 618,13 € 0,010%

Concello de Alfoz do Castrodouro 252,75 € 0,013%

Concello de Allariz 646,09 € 0,010%

Concello de Ames 2.959,13 € 0,010%

Concello de Arteixo 4.807,10 € 0,010%

Concello de Baños de Molgas 229,27 € 0,021%

Concello de Barreiros 398,14 € 0,010%

Concello de Barro 389,06 € 0,013%

Concello de Bergondo 803,85 € 0,010%

Concello de Betanzos 1.131,18 € 0,010%

Concello de Boiro 1.659,64 € 0,010%

Concello de Brión 701,46 € 0,010%

Concello de Bueu 1.048,20 € 0,015%

Concello de Burela 833,26 € 0,010%

Concello de Cabana de Bergantiños 408,63 € 0,013%

Concello de Cabanas 477,54 € 0,015%

Concello de Caldas de Reis 817,82 € 0,010%

Concello de Cambados 1.111,96 € 0,011%

Concello de Cambre 2.020,22 € 0,010%

Concello de Cangas de Morrazo 1.607,49 € 0,010%

Concello de Carballo 3.123,43 € 0,010%

Concello de Cariño 500,00 € 0,016%

Concello de Carral 653,61 € 0,013%

Concello de Cartelle 283,44 € 0,020%

Concello de Castrelo de Miño 242,22 € 0,016%

Concello de Castroverde 283,64 € 0,010%

Concello de Cedeira 589,64 € 0,010%

COTAS DAS ENTIDADES SOCIAS 2026



Concello de Cerdedo Cotobade 438,66 € 0,010%

Concello de Corcubión 250,47 € 0,017%

Concello de Coristanco 522,79 € 0,010%

Concello de Covelo 500,00 € 0,025%

Concello de Culleredo 2.589,72 € 0,010%

Concello de Cuntis 423,45 € 0,010%

Concello de Fene 2.000,00 € 0,017%

Concello de Ferrol 7.086,92 € 0,010%

Concello de Fisterra 363,86 € 0,010%

Concello de Gondomar 1.147,27 € 0,016%

Concello de Guitiriz 621,17 € 0,014%

Concello de Laxe 368,17 € 0,013%

Concello de Lousame 377,34 € 0,012%

Concello de Lugo 10.811,57 € 0,010%

Concello de Malpica de Bergantiños 616,62 € 0,011%

Concello de Manzaneda 234,91 € 0,010%

Concello de Miño 817,79 € 0,010%

Concello de Moaña 3.462,27 € 0,028%

Concello de Moeche 500,00 € 0,032%

Concello de Monfero 242,93 € 0,010%

Concello de Monforte de Lemos 1.563,03 € 0,010%

Concello de Montederramo 85,54 € 0,010%

Concello de Moraña 406,35 € 0,016%

Concello de Mugardos 689,22 € 0,010%

Concello de Muros 802,82 € 0,010%

Concello de Narón 5.080,00 € 0,014%

Concello de Nigrán 2.500,00 € 0,015%

Concello de Noia 1.172,23 € 0,010%

Concello de Oímbra 254,76 € 0,016%

Concello de Oleiros 3.219,87 € 0,010%

Concello de Ourense 10.165,39 € 0,010%

Concello de Ourol 186,54 € 0,010%

Concello de Outes 643,12 € 0,011%

Concello de Pantón 215,81 € 0,010%

Concello de Pastoriza 386,00 € 0,010%

Concello de Pazos de Borbén 173,03 € 0,010%

Concello de Poio 1.376,63 € 0,010%

Concello de Ponteareas 1.819,52 € 0,010%

Concello de Pontecesures 370,25 € 0,015%

Concello de Pontedeume 791,53 € 0,010%

Concello de Pontevedra 15.000,00 € 0,018%

Concello de Ramirás 249,18 € 0,027%

Concello de Redondela 2.003,74 € 0,010%

Concello de Rianxo 1.014,47 € 0,013%

Concello de Ribeira 2.658,96 € 0,010%



Concello de Rodeiro 276,97 € 0,015%

Concello de Sada 1.344,70 € 0,011%

Concello de Salceda de Caselas 546,17 € 0,010%
Concello de San Cibrao de Viñas 686,41 € 0,010%

Concello de San Sadurniño 500,00 € 0,015%

Concello de Sandiás 237,53 € 0,020%

Concello de Santiago de Compostela 12.450,67 € 0,010%

Concello de Sarria 1.390,22 € 0,010%

Concello de Silleda 732,41 € 0,010%

Concello de Sober 262,85 € 0,010%

Concello de Soutomaior 685,06 € 0,013%

Concello de Teo 1.566,63 € 0,010%

Concello de Tomiño 1.106,38 € 0,012%

Concello de Trabada 130,69 € 0,010%

Concello de Triacastela 219,02 € 0,024%

Concello de Tui 1.009,01 € 0,010%

Concello de Valga 653,05 € 0,010%

Concello de Vedra 482,38 € 0,010%

Concello de Verea 228,10 € 0,025%

Concello de Verín 1.113,59 € 0,010%

Concello de Viana do Bolo 297,80 € 0,010%

Concello de Vilaboa 440,13 € 0,010%

Concello de Vilagarcía de Arousa 3.044,36 € 0,010%

Concello de Vilar de Santos 224,20 € 0,026%

Concello de Vilardevós 257,47 € 0,016%

Concello de Vilasantar 237,96 € 0,011%

Concello de Viveiro 1.459,30 € 0,010%

Concello de Xinzo de Limia 809,98 € 0,010%

Concello de Xove 803,32 € 0,010%
Concello de Xunqueira de 
Espadanedo

91,32 € 0,010%

Concello do Barco de Valdeorras 1.101,52 € 0,010%

Concello do Bolo 110,90 € 0,010%

Concello do Incio 148,34 € 0,010%

Concello do Irixo 500,00 € 0,036%

Concello do Porriño 2.077,27 € 0,010%

Concello do Porto do Son 956,63 € 0,010%

Concello do Rosal 500,00 € 0,012%

Concello do Valadouro 263,27 € 0,013%

Deputación da Coruña 22.179,59 € 0,010%

Deputación de Lugo 12.000,00 € 0,011%

Deputación de Ourense 9.573,90 € 0,010%

Deputación de Pontevedra 18.816,05 € 0,010%

TOTAL 254.758,05 €



2026 2027 2028 2029
1. Ingresos por la actividad propia 601.589,97 610.000,00 615.000,00 620.000,00

a) Cuotas de usuarios y afiliados 254.758,05 €               260.000,00 €               265.000,00 €               270.000,00 € 
d) Subvenciones, donaciones y legados de explotación imputados al
excedente del ejercicio 346.831,92               350.000,00 €               350.000,00 €               350.000,00 € 

e) Reintegro de ayudas y asignaciones 0,00                            -   €                            -   €                            -   € 

1X. Ventas y otros ingresos de la actividad mercantil 0,00                               -   €                               -   €                               -   € 

2. Gastos por ayudas y otros -332.513,99 -335.000,00 -350.000,00 -355.000,00

a) Ayudas monetarias -322.513,99 -             325.000,00 € -             340.000,00 € -             345.000,00 € 

c) Gastos por colaboraciones y del órgano de gobierno -10.000,00 -              10.000,00 € -              10.000,00 € -              10.000,00 € 

5. Aprovisionamientos -143.945,42 -             147.214,19 € -             133.214,19 € -             129.214,19 € 

6. Otros ingresos de explotacion 0,00                               -   €                               -   €                               -   € 

7. Gastos de personal -104.494,75 -             107.000,00 € -             110.000,00 € -             113.000,00 € 

8. Otros gastos de la actividad -17.850,00 -18.000,00 -19.000,00 -20.000,00

9. Amortizacion del inmovilizado. -23.005,60 -               23.005,60 € -               23.005,60 € -               23.005,60 € 

10. Subvenciones, donaciones y legados de capital 
traspasados al excedente del ejercicio. 20.219,79                 20.219,79 €                 20.219,79 €                 20.219,79 € 

11. Exceso de provisiones. 0,00                               -   €                               -   €                               -   € 

A.2) EXCEDENTE DE LAS OPERACIONES FINANCIERAS
(13+14+15+16+17). 0,00 0,00 0,00 0,00

A.3) EXCEDENTE ANTES DE IMPUESTOS (A.1+A.2) 0,00 0,00 0,00 0,00

INVERSIONES 0,00                               -   €                               -   €                               -   € 

PLAN ORZAMENTARIO MEDIO PRAZO

Concepto contable

